Սեպտեմբերյան ֆլեշմոբի խնդիրների լուծումներ
Երկրորդ մակարդակ

1. Քանի որ թվի տասական գրության համար օգտագործել են 30 հատ 1, իսկ մնացածը 0-եր են, նշանակում է, որ թիվը կբաժանվի 3-ի, քանի որ թվանշանների գումարը 30 կլինի, որը 3-ի բազմապատիկ է: Իսկ դա էլ կնշանակի, որ բաղադրյալ է թիվը:
Արշակ Մարտիրոսյան

Պատասխան՝ բաղադրյալ: 
2. Պարտիաների թիվը կլինի ամենքիչը, եթե ոչ մի պարտիա չավարտվի ոչ ոքի արդյունքով: Ամեն արդյունավետ պարտիայից հետո մասնակիցների թիբը մեկով պակասում է: Վերջում պետք է մնա մեկ հաղող, կնշնակի մասնակիցներից 49-ը պետք է դուրս մնան, ինչ համար պետք կլինի 49 պարտիա:

Գրետա Բակունց
Պատասխան՝ 49: 
3. Լավ առիթ է սովորողների հետ կրկնել բազմանիշ թվերի համեմատումը բաժանելիության հայտանիշները: Սովորողը պետք է օգտվի  9-ի բաժանելիության հայտանիշից։ Հիշենք, որ 9-ի բաժանվում են այն թվերը, որոնց թվանշանների գումարը բաժանվում է 9-ի։ Նախ առանց ջնջելու որևէ նիշ հաշվենք 321321321321 թվի թվանշանների գումարը՝ 3+2+1+3+2+1+3+2+1+3+2+1=24, տեսնում ենք, որ 24-ը 9-ի չի բաժանվում։ Քանի որ  9-ի բաժանվում է 18-ը, ուրեմն տրված թվից պետք է ջնջենք այնպիսի թվանշաններ, որոնց գումարը 6 է (24-6=18) և թվանշանների քանկը պետք է լինի հնարավոր ամենքիչը: Եթե 321321321321 թվից ջնջենք  2 հատ 3 թվանշան, ընդ որում հնարավոր ցածր կարգերում, արդյունքում կստանանք 3213212121 թիվը, որը բաժանվում է 9-ի։
Գրետա Բակունց
Դիտենք թիվը՝ հաշվի առնելով, որ 9-ի բաժանվում են այն թվերը, որոնց թվանշանների գումարը բաժանվում է 9-ի։ Ըստ խնդրի պահանջի՝ անհրաժեշտ է գտնել բաժանվող ամենամեծ թիվը։ Հիշենք թվերի համեմատումը։ Ավելի մեծ է այն թիվը, որի թվանշանները, այսինքն՝ կարգերի քանակը ավելի մեծ է, իսկ եթե կարգերի քանակը հավասար է, ապա ձախից՝ ամենամեծ կարգից սկսած համեմատում ենք թվանշանները և գտնում ավելի մեծը։ Որպեսզի թիվը բաժանվի 9-ի անհրաժեշտ է ջնջել այն թվանշանները, որոնց գումարը 6 է, փորձենք ջնջել այնպես, որ թվանշանների քանակը որքան հնարավոր է մեծ լինի, ուստի կարող ենք ջնջել 2 հատ 3։ Հաշվի առնելով երկրորդ հատկությունը, ըստ որի կարգում ավելի մեծ թվանշան ունեցող թիվը ավելի մեծ է, ջնջենք ավելի աջ գրված 3-ները։ Ստացվում է 3213212121 թիվը։
Հասմիկ Իսրայելյան

Պատասխան՝ 3213212121:
4. Եթե հյուրերը լինեին 6-ից շատ, երկուսի ասածն էլ ճիշտ կլիներ, ինչը հակասում է խնդրի պայմանին: Եթե հյուրերը լինեին հինգ կամ ավելի քիչ, երկուսի ասածն էլ կեղծ կլիներ, ինչը նորից կհակասեր խնդրի պայմանին: Ուրեմն հյուրերը վեցն էին:
Հասմիկ Իսրայելյան

Պատասխան՝ 6:

5. Նախ կխոսեմ թե ի՞նչ է նշանակում թվաբանական ռեբուսներ: Կբերեմ մի քանի պարզ օրինակներ: Կշեշտեմ, որ յուրաքանչյուր տառի կարող է համապատասխանել միայն մեկ թվանշան, որ օրինակ ԱԱԱԱ-ն նույն թվանշաններից կազմված քառանիշ թիվ է: Կհանձնարարեմ  ինքնուրույն մտածել: Կհուշեմ, որ առաջին թիվը կարող է լինել 1111 կամ 2222, հակառակ դեպքում շատ մեծ թիվ կստանանք: Սովորողները եթե փորձեն 2-ներով կտեսնեն, որ չի ստացվում, կփորձեն 1-երով: Կնկատեն, որ պետք է 1111 թվին գումարել հնարավոր ամենամեծ նույն թվանշաններից կազմված եռանիշ թիվը՝ 999 և կստանան կամ կստանանք 2110: Այս թվից էլ կհանենք նույն թվանշաններից կազմված այնպսիս թիվ, որը չի կարող լինել 11, 99: Կընտրենք հնարավոր ամենամեծ թիվը՝ 88-ը: Վերջում կմնա հանենք 3: Կստանանք՝    1111 + 999 – 88 – 3=2019 : Որպեսզի համոզված լինեմ, որ սովորողները հասկացան խնդիրը և կարող են ռեբուսներ լուծել, կհանձնարարել այլ խնդիրներ Արտեմ Ալեքյանի խնդրագրքից:
Սմբատ Պետևոսյան
Պատասխան՝ Ա-1, Բ-9, Գ-8, Դ-3 

6. Քանի որ, երբ վաճառեցին արկղում եղած խնձորի կեսը, կշեռքը ցույց տվեց 21 կգ, ուրեմն  արկղում եղած խնձորի կեսը(առանց արկղի զանգված) կլինի 

35-21=14 կգ, իսկ մեկ արկղ խնձորը (առանց արկղի զանգված) կլինի 14*2=28 կգ, ուստի արկղի զանգվածը կլինի 35-28=7 կգ։

Գրետա Բակունց

Պառասխան 7կգ: 
7. Առաջին տարբերակ

Քանի որ տանձերը և խնձորները միասին 7-ն էին, տանձերը և դեղձերը միասին՝ 9, խնձորները և դեղձերը միասին՝ 6, հետևաբար 7+9-6=10- ով կարող ենք գտնել տանձերի քանակը հաշվի առնելով, որ տանձերը կային երկու  գումարվող խմբերում էլ։  Ուստի 10:2=5-ը տանձերի քանակն է։ Համապատասխանաբար կգտնենք խնձորի և դեղձի քանակները․
7+9-6=10

10:2=5- տանձ
7-5=2 –խնձոր
6-2=4- դեղձ
Հասմիկ Իսրայելյան

Երկրորդ եղանակ
Գրենք խնդրի պայմանները.
· տանձերը և խնձորդները միասին 7 –ն էին

· տանձերը և դեղձերը միասին 9-ն էին

· դեղձերը և խնձորները միասին 6-ն էին:
Առաջին և երկրորդ պայմանները համադրելով տեսնում ենք, որ դեղձերը խնձորներից 2-ով շատ են:
Այս նոր ստացված պայմանը համադրենք երրորդ պայմանի հետ. Դեղձերը և խնձորները միասին 6-ն են, ընդ որում դեղձերը 2-ով շատ են: Եթե այդ ավել երկու դեղձը ուտենք, կունենանք, որ մնացած դեղձերը և խնձորների միասին 4-ն են, ընդ ուրում մգերը հավասար քանակությամբ են: Հետևաբար կար 2 խնձոր և մնացել էր երկու դեղձ: Դեղձերից երկուսը ուտելուց հետո մնացել է րերկու դեղձ, ուրեմն սկզբում կար 4 դեղձ: Արդեն հեշտ է հաշվելը, որ կար 5 տաձ:
Իսկապես՝ տանձերն ու խնձոների մաիսն կլինեն 7, տանձերը և դեձերը միասին՝ 9, 7 դեղձերն ու խնձորները միասին՝ 6:
Գևորգ Հակոբյան

Պատասխան ՝ խնձոր-2, տանձ-5, դեղձ-4

8. Նախ կխոսենք թե քանի՞ թվանշան գոյություն ունի, ի՞նչ է նշանակում միանիշ, երկնիշ, եռանիշ, քառանիշ, հնգանիշ թվեր և այլն: Կհարցնեմ, թե ո՞րն է ամենամեծ (99999) և ամենափոքր (10000) հնգանիշ թիվը: Կխոսեմ նաև թվերի կարգերի մասին: Քանի՞ կարգ ունի հնագնիշ թիվը, որոնք են ( եթե 5-րդ դասարանը լինի, կխոսեմ նաև թվերի դասի մասին) : Կհարցնեմ թե ո՞րն է թվերի առաջին հինգ կարգերը, ինչպես են համեմատում բազմանիշ թվերը: Հետո հերթը կհասնի նրան, որ սովորողները ասեն, թե ո՞րն է այդ տարբեր թվանշաններով գրվող ամենամեծ հնգանիշ թիվը: Սովորողները կասեն, որ դա 98765 թիվն է: Հաջորդ հարցին, թե ի՞նչ թվանշան է գրված հարյուրավորների կարգում կպատասխանեն, որ 7: Ես կհարցնեմ նաև, որ մյուս կարգերում գրված թվանշանները և կարգերի անունները ևս ասեն:
Սմբատ Պետրոսյան

Պատասխան՝ 7:

9. Խնդրի լուծման ընթացքում օգտվել եմ հաշվիչից։ Հաշվի առնելով, որ 7-ով բազմապատկվող ամենափոքր երկնիշ թիվը 23-ն է, որը վերջանում է 3-ով և արտադրյալը եռանիշ թիվ է, ուստի 23-ից սկսած հերթով ստուգելով 3-ով ավարտվող երկնիշ թվերի և 7-ի արտադրյալների քանակը, որոնք չեն գերազանցում 500-ը, գտնում ենք այդ թվերի քանակը։
Հասմիկ Իսրայելյան

Նախ կթվարկենք, թե ո՞րոնք են այդ 3-ով վերջացող երկնիշ թվերը: ( 13, 23, 33, 43, 53, 63, 73, 83, 93 ): Այնուհետև կհանձնարարեմ հաշվեն, թե այդ երկնիշ թվերից որոնք են, որ 7-ով բազմապատկելու դեպքում ստանում ենք 500-ից փոքր եռանիշ թիվ: 

13 x 7 = 91

23 x 7 = 161

33 x 7= 231

43 x 7 = 301

53 x 7 = 371

63 x 7 = 441

73 x 7 = 511

Այսքանը գրելուց հետո սովորողները կնկատեն, որ 13-ի և 7-ի արտադրյալը երկնիշ թիվ է, իսկ 73-ի և 7-ի արտադրյալը 500-ից մեծ թիվ է ստացվում ուստի պետք հաշվենք միայն 161, 231,  301, 371, 441-ը:

Այստեղ ավլի ճկուն միտք ունեցող սովորողները կնկատեն, որ ստացված թվերը մեկը մյուսից տարբերվում է 70-ով, ուստի կարող էինք հաշվել միայն առաջինը և հերթականությամբ 70 գումարելով գնալ այնքան, մինչև  գումարը գերազանցեր 500-ը: 161+70= 231, 231 + 70 = 301 ,...
Սմբատ Պետրոսյան

Պատասխան՝ 5:
10. Առաջին եղանակ
Սովորողներին նախ կբացատրեմ, որ քանի՞ հատ 0-ով վերջացող թիվ կլինի 1-ից  999 թվերի մեջ: Կգրենք առաջին 10 այդպիսի թվերը՝ 10, 20, 30, 40, 50, 60, 70, 80, 90, 100: Այժմ կպահանջեմ, հաշվել, թե քանի՞ այդպիսի թիվ կլինի միչև 999-ը: Վստահ եմ, որ սովորողներ կանեն հետևյալ գործողությունը 10 x 10=100: Բայց մի քիչ ավելի ճկուն միտք ունեցողները կասեն, որ 100-ից պետք է հանենք մեկ և կլինի 99 հատ 10-ով վերջացող թիվ( 1000-ը արդեն քառանիշ թիվ է) : Այնուհետև իրենց կհիշեցնեմ, որ 5-ի վրա բաժանվում են այն թվերը, որոնք վերջանում են 0-ով կամ 5-ով: Քանի՞ որ 0-ով վերջացող բոլոր թվերը ջնջել ենք, մնում է ջնջենք 5-ով վերջացող բոլոր թվերը: Կպահանջեմ գրեն 5-ի բազմապատիկ առաջին մի քանի թվերը՝ 5, 15, 25, 35, 45, 55, 65, 75, 85, 95: Այստեղ սովորողները կնկատեն, որ նույն քանակի թվեր են ստանալու, բայց էլ այդ մեկը չենք հանելու այսինքը լինելու է 100 հատ: Մասին կլինի 999-199= 800 հատ: 
Սմբատ Պետրոսյան

Երկրորդ եղանակ

Նախ նշենք, որ համակարգչի էկրանին եղել է գրված 999 հատ թիվ:
Նորից կխեսենք բաժանման հայտանիշների մասին: Ստացվումէ , որ ջնջել ենք բոլոր այն թվերը, որոնք վերջանում են 0-ով կամ 5-ով: Այսինքն, ջնջել են մինչև 999 եղած 5-ի բազմապատիկ թվեր: Ջնջած թվերից ամենամեծը 995-է: Որպեսզի իմանանք, թե մինչև այդ թիվը քանի թիվ կա 5-ին բազմապատիկ, կատարենք բաժանում՝ 995:5=199: Ստացվում է, որ ջնջել ենք 199 հատ թիվ և մնացել է 999-199=800 հատ թիվ:

Երրորդ եղանակ

Մնացած թվերի գրության վերջին թվանշանը չի կարող լինել 0 կամ 5, կարող են լինել 1, 2, 3, 4, 6, 7, 8, 9~ ութ տարբեր դեպք:: Այդ պայմանին բավարարող կա 8 հատ միանիշ թիվ :Երկնիշ թվերի դեպքում տասնավորը կարող է ընդունել 9 տարբեր արժեք (0 չի կարող լինել), իսկ միավորը՝ 8: Հետևաբաև այդ պայմանին բավարարող 72 թիվ կա: Եռանիշ թվերի դեպքում հարյուրավորը կարող է ընդունել 9 տարբեր արժեք, տասնավորը՝ 10 տարբեր արժեք, միավորը՝ 8: Այդպայմանին աբավարարող եռանիշ թվերի քանակը կլինի 9*10*8=720: Ստացված թվերը գումարելով կգտնենք, որ գրատախտակին մնացել է 800 հատ թիվ:
Գևորգ Հակոբյան

Պատսսխան՝ 800:

